Recomendacion dirixida 4 Conselleria de Politica Social e Igualdade referente ao retraso
de dous procedementos de discapacidade e dependencia

Expedientes: G.6.Q/15893/24

Santiago de Compostela, 30 de xaneiro de 2025
Sra. conselleira:

Nesta institucién iniciouse expediente de queixa como consecuencia do escrito de XXX
referente a un procedemento de dependencia e a outro de discapacidade.

ANTECEDENTES
1. No escrito sinala:

“Fai mais dun ano fixen solicitude de recofiecemento de dependencia. Tamén fixen
solicitude de recofiecemento de discapacidade. O 7 de outubro de 2024 fixen
reclamacion & xefatura provincial da Coruia da delegacién de politica social. Ainda
hoxe seguen sen chamarme para valorar. Son unha persoa maior, sen asistencia,
enferma crodnica e a Xunta non responde a pesar de cofecer a gravidade das mifias
doenzas. Unha grave leucemia, cun tratamento moi forte, hipertensién ocular e
problema de retina cunha vision moi reducida e avance da macula, sendo usuaria da
ONCE desde os 30 anos, e dexeneracion de 6sos. Non temos asistencia de ningun
tipo”.

2. Ante iso requirimos informacion a esa conselleria, que nola remitiu. No informe
sinalase o seguinte:

“O expediente de XXX iniciouse por solicitude da persoa interesada de
recofiecemento de dependencia e do dereito ds prestacions do sistema do
01/07/2024. Pola sua banda, recibiuse na oficina de Valoracién da Discapacidade de
A Corufia a sua solicitude de revision do grao de discapacidade o 16/04/2024.
Ambos expedientes estdn pendentes de tramitacion. Compre sinalar que no
censo de persoas con discapacidade XXX figura cun grao recofiecido do 78%.

En canto ao recofiecemento do grao de dependencia, a tramitacion dos
expedientes ven establecida no Decreto 142/2023, do 21 de setembro, polo que se
regula o procedemento para o recofiecemento da situacion de dependencia e do
dereito ds prestacions do sistema para a autonomia e atencion d dependencia, o
procedemento para a elaboracion do Programa Individual de Atencion e a
organizacion e funcionamento dos Organos técnicos competentes. O citado
decreto, no seu artigo 16.1, establece que a iniciacion dos procedementos, tanto



de valoracion inicial como de revision, debe sequir o rigoroso orde de entrada de
solicitudes, sendo prioritarios os seguintes:

Os expedientes de menores de tres anos, tal e como establece o artigo 16.3;

Os supostos de emerxencia social recollidos no artigo 17, que son aqueles nos
qgue se acredite a existencia dunha situacion de desamparo ou abandono, malos
tratos fisicos e/ou psiquicos ou unha situacion de risco grave inminente para a
integridade fisica e/ou psiquica da persoa a valorar.

Tamén, o citado Decreto 142/2023, como medida orientada ¢ axilizacion e
simplificacion da tramitacion dos procedementos en materia de dependencia,
introduciu unha serie de cambios na normativa, entre eles a unificacion das fases
de valoracion do grao de dependencia e a de tramitacion do PIA, integrados
nunha tnica resolucion conxunta de grao e PIA.

En canto ao recofiecemento do grao de discapacidade, a tramitacion dos
expedientes ven establecida na Orde do 25 de novembro de 2015 pola que se
regula o procedemento para o recofiecemento, declaracion e cualificacion do
grao de discapacidade, e a organizacion e funcionamento dos drganos técnicos
competentes. A citada orde, no seu artigo 16.1, establece que a iniciacion dos
procedementos, tanto de valoracion inicial como de revision, debe seguir o
rigoroso orde de entrada de solicitudes. Pola sua banda, o artigo 16.2 establece a
prioridade das solicitudes urxentes polos seguintes motivos debidamente
xustificados: Acceso ao emprego e ds ensinanzas reguladas onde exista reserva de
prazas para persoas con discapacidade. Solicitudes de axudas/subvencions
sometidas a prazos. Menores de 18 anos. Maiores de 90 anos. Pension non
contributiva ou prestacion por fillo a cargo. Caducidade da valoracion do grao de
discapacidade. Existencia dun procedemento aberto, xudicial ou administrativo, relativo
a violencia de xénero, que poida verse afectado polo recofiecemento e cualificacion
do grao de discapacidade.

Ademais, dardselle prioridade na valoracion da discapacidade ds persoas incluidas nas
seguintes patoloxias: ELA, ataxias rapidamente progresivas, distrofias musculares e
escleroses multiples de evolucion rdpida, enfermidades metabdlicas con trastornos motores
e neoplasias en estadio IV.

Tanto no caso do expediente de dependencia como no de discapacidade, a persoa interesada
non se atopa en ningun dos supostos de prioridade referidos en dmbolos dous
procedementos, polo que as suas solicitudes tefien a consideracion de “prioridade estandar”.

Porén, nos proximos dias entrard en vigor unha nova modificacion normativa ideada para
axilizar ao mdximo a tramitacion dos expedientes. Esta medida complementarase cun
ambicioso plan de choque destinado a optimizar os recursos dispofiibles e reducir os
tempos de espera na tramitacion dos expedientes de dependencia e de discapacidade.

Lamentamos os inconvenientes causados a XXX e d sua familia e asegurdmoslle que
dende a Conselleria de Politica Social e Igualdade, estanse a levar a cabo todas as medidas de



mellora e axilizacion necesarias para garantir o recofiecemento das situacions de
dependencia e de discapacidade, e tamén para poder contar co aumento dos recursos
necesarios para garantir a asignacion efectiva dun recurso ou prestacion do sistema a todas
as persoas que o precisen.

De acordo co anterior, a tramitacion dos expedientes de recofiecemento do grao de
dependencia e do grao de discapacidade de XXX efectuaranse seguindo a orde
correlativa de entrada de expedientes coa meirande celeridade posible.

Sindlase igualmente, no caso do recofiecemento do grao de dependencia, que sendo o
recurso solicitado a prestacion por coidados no entorno familiar, a resolucion que se é o
caso se emita incluird os atrasos correspondentes.

ANALISE

1. A solicitude de dependencia é de 1 de xullo de 2024; porén, a valoracién e o PIA non
se resolveron, a pesar de que o prazo transcorreu, polo que a persoa non pode ter os
Servizos ou as prestacions que no seu caso correspondan.

2. A Lei 39/2006, de 14 de decembro, de promocion da autonomia persoal e atencion
as persoas en situacion de dependencia, na sua Disposicion Final Primeira, preceptua
gue “o prazo maximo, entre a data de entrada da solicitude e a de resolucién de
recoiiecemento da prestacion de dependencia, serd de seis meses,
independentemente de que a Administracion Competente establecera un
procedemento diferenciado para o recofiecemento da situacion de dependencia e o de
prestacidns”.

A lei 13/2008, de servizos sociais de Galicia, art. 110, modificada pola Lei 5/2024, de
medidas fiscais e administrativas, establece que “o prazo maximo para ditar e notificar
a resolucién en materia de dependencia sera de seis meses, contados desde a data en
que a solicitude tivese entrada no rexistro do drgano competente para a sua
tramitacion”.

A Lei 39/2015, de 1 de outubro, do Procedemento Administrativo Comun das
Administraciéns Publicas, prevé que os prazos obrigan as Autoridades e ao persoal ao
servizo das Administracions Publicas competentes para a tramitacion dos asuntos (art.
29); e que a resolucién dos procedementos deberd notificarse aos cidadans no prazo
maximo fixado na normativa especifica, que se computara, nos procedementos
iniciados a solicitude do interesado, dende a entrada da mesma no rexistro
administrativo (art. 21.2 e 3).

3. O expediente deberia atoparse resolto no prazo previsto, de tal forma que se eviten
os prexuizos da persoa afectada directamente e dos seus achegados.

4. A través desta e doutras queixas coflecemos retrasos nos procedementos de
dependencia e formulamos recomendaciéns, iniciamos actuacions de oficio e
realizamos comentarios da situacion nos informes anuais. A conselleria puxo en



marcha diferentes iniciativas, algunhas vixentes dende hai tempo, a pesar do cal os
retrasos proseguen, como neste caso. Por iso parece preciso reclamar que se apliquen
as medidas precisas para corrixir a situacién que tratamos o mais axifia posible.

5. No relativo ao procedemento de discapacidade, confirmase o retraso que motiva a
gueixa; a solicitude é do 16-4-24, pero non se resolveu, a pesar de que o prazo é de 3
meses.

6. Coa informacién non se aportan previsidns sobre a data de valoracién e resolucion,
co que a incerteza continda.

7. A través de diferentes queixas cofiecemos os retrasos que sofren as valoracions de
discapacidade que se clasifican como estandar. Como resposta as actuacidéns da
Valedoria (recomendacidns, actuaciéns de oficio e comentarios nos informes ao
Parlamento de Galicia) a conselleria informou da aplicacion de medidas para reducir
eses retrasos, fundamentalmente o reforzo de persoal, pero apreciase que as esperas
persisten, en especial nalgunhas localidades.

8. A conselleria mencionou o aumento de persoal e a posta en funcionamento de
novos equipos, e que traballa para incorporar mais persoal para axilizar os expedientes
e reducir os tempos de espera das valoraciéns.

9. Porén, seguen producindose retrasos, o que fai preciso que se adopten novas
medidas que permitan evitar os reiterados incumprimentos dos prazos.

10. A persoa promotora da queixa demanda a preservacion de intereses especialmente
protexidos na Constitucion Espafiola. O seu artigo 49 establece que “as persoas con
discapacidade exercen os dereitos previstos neste titulo en condicions de liberdade e
igualdade reais e efectivas. Regularase por lei a proteccion especial que sexa necesaria
para o devandito exercicio”; e que “os poderes publicos impulsaran as politicas que
garantan a plena autonomia persoal e a inclusion social das persoas con discapacidade,
en contornos universalmente accesibles. Asi mesmo, fomentardn a participacién das
suias organizacions, nos termos que a lei estableza. Atenderanse particularmente as
necesidades especificas das mulleres e os menores con discapacidade”.

CONCLUSION

Por todo o sinalado ata agora considerase necesario, en aplicaciéon do disposto no
artigo 32.1 da Lei 6/1984, da Valedora do Pobo, facer chegar a esa Conselleria de
Politica Social e Igualdade as seguintes recomendacioéns:

-Que se apliquen as medidas precisas para corrixir os retrasos nos procedementos de
dependencia, que prexudican ds persoas afectadas ao retrasar o eventual servizo ou
prestacion para a promocion da autonomia persoal e a atencion d dependencia; e que
se resolva sobre a valoracion e o PIA da persoa afectada no presente caso, posto que se
atopan demorados, de acordo cos prazos previstos.

-Que se apliquen as medidas precisas para corrixir os retrasos nas valoracions de
discapacidade, que prexudican ds persoas afectadas ao retrasar o acceso aos eventuais



beneficios; e que se resolva sobre a valoracion da persoa afectada no presente caso,
posto que se atopa demorada.

Agradecendo de anteman a acollida ao manifestado nestas resoluciéns da Valedora do
Pobo, recordamoslle a necesidade de que no prazo de un mes de conta a esta
institucion da aceptacién das resoluciéns formuladas, no seu caso, e das medidas
adoptadas para darlles efectividade, tamén no seu caso.

En aplicacion do principio de transparencia, a partir da semana seguinte a data na que
formularon estas resolucidns incluiranse na paxina web da institucidn.

Saudoa atentamente.

Maria Dolores Fernandez Galifio
Valedora do Pobo (en funciéns)

